
Crux fidelis
[Venanzio Fortunato, sec. VI]

Crux fidelis, inter omnes arbor una nobilis;
nulla talem silva profert, flore, fronde, germine.
Dulce lignum, dulces clavos, dulce pondus sustinet.

Super crucis trophaeo dic triumphum nobilem,
qualiter Redemptor orbis Immolatus vicerit.

Crux fidelis, inter omnes arbor una nobilis;
nulla talem silva profert, flore, fronde, germine.

De parentis protoplasti fraude Factor condolens,
quando pomi noxialis morte morsu corruit,
ipse lignum tunc notavit, damna ligni ut solveret.

Crux fidelis, inter omnes arbor una nobilis;
nulla talem silva profert, flore, fronde, germine.

Aequa Patri Filioque, inclito Paraclito,
sempiterna sit beatae Trinitati gloria,
cuius alma nos redemit atque servat gratia.

Amen.

